
				આ પાનું પ્રમાણિત થઈ ગયું છે.
૧૦૮
માબાપોને
 



વસ્તુઓ બાળકની ઉંમરને જોઈએ તેવી હોય. આ ઓરડાનું વર્ણન આવું આપી શકાય : 

૧. એક બહુ મોટો નહિ અને બહુ નાનો નહિ એવો ઓરડો.
 
૨. ઓરડાની દીવાલો ભૂરા અથવા ઝાંખા લીલા રંગોથી રંગેલી.
  
૩. બાળકો ઊભાં ઊભાં અડી શકે તેટલી ઊંચાઈએ દેશી છે જનાવરોનાં તથા દેશના મહાન પુરુષોનાં મોટા પ્રમાણમાં ચિત્રો.
 
૪. ભોંય ઉપર ભૂરા અને રાતા રંગના ચટાપટાવાળી શેત્રુંજીઓ.
  
૫. બાળકો પોતાની જાતે ઉપાડી શકે તેવાં હલકાં અને દરેકમાં અંદર એક ખાનું હોય તેવાં મેજો. એની ઉપલી બાજુ સપાટ જોઈએ.
  
૬. મરજીમાં આવે ત્યારે આરામ લઈ શકે માટે નાનીસરખી ઢોરણી, ખાટલી કે પલંગડી અને તેના પર ચોખ્ખી પથારી.
  
૭. ખૂણામાં હાથ મ્હોં ધોવા માટે એક પાણીનું કૂંડું; પાસે હાથ મ્હોં લૂવા માટે એક નાનો ટુવાલ, અને નાનો દાંતિયો તથા કાચ.
 
૮. બારીઓમાં ઝાડનાં નાનાં નાનાં કૂંડાં.

૯. એક પાણીનું ટબ.
  
૧૦. ઝાડને પાણી પાવા માટે નાની એવી ઝારી.
  
૧૧. બાળક અંબાઈ શકે તેટલી ઊંચાઈએ દીવાલો ઉપર ખીંટીઓ.
  
૧૨. પાણી પીવાને માટે નાનું માટલું અને નાનો હળવો પ્યાલો.


બાળકનો પહેરવેશ


 
૧. જેમ બને તેમ કપડાં ખૂલતાં અને મોઢા આગળ બટન હોય તેવાં.
  
૨. પગમાં બૂટ તથા મોજાં નહિ.

